
Тәуелсіздік жылдарындағы Көкшетау ...

Өткен жылы  Қазақстанның барлық халқы  сияқты  көкшетаулықтар да еліміздің Тәуелсіздігінің 25 жылдығын атап өтті.  90-жылдардың басында қаламыз қалай  өмір сүрген, қандай оқиғалар  орын  алды  осы  шақта?

Өз тарихында  Көкшетау көзге түсе бермейтін кішкентай  қалашықтан   әкімшілік, ғылыми және мәдени орталық атанған  Қазақстан Республикасының ең ірі аудандарының біріне  айналып үлгерді.   Көкшетау қаласынының  мемлекеттік архивінде сақталған құжаттар Тәуелсіздік жылдарында біздің қаламызда орын алған бірқатар маңызды өзгерістерді қамтиды.

 
Өткен ғасырдың 90-жылдары, Көкшетау қаласында, жалпы  елде де  экономикадағы құрылымдық өзгерістер басталды, яғни әлеуметтік және мәдени өмірде, түрлі меншік нысандарына  негізделген нарықтық қатынастардың қалыптасуы байқалды.  Осы жылдары Көкшетау индустриясында келесі салалар болды: машина жасау және металл өңдеу; тамақ және өңдеу; тау-кен өндіру; жеңіл, ағаш және ағаш өңдеу.

Сол жылы ең танымал кәсіпорындардың бірі – «Көкшетауминералдысулары» АҚ құрылған болатын. Бастапқыда Синегорск гидрогеологиялық экспедициясының жанындағы «Су ресурстары»  ШК (кіші кәсіпорын) деп аталды. 


ҚР Жоғарғы Кеңесі Төралқасының 1993 жылдың 7 қазанындағы № 2410 қаулысымен Кокчетав қаласы Көкшетау қаласы деп жазылып транскрипциясы қазақ тіліне ауыстырылды.
90-шы жылдары білім саласындағы өзгерістер болды. Қалада білім беру мекемесінің жаңа түрі ашылды. 1991 жылдың қаңтарында қалалық атқару комитеті Көкшетау қаласында техникалық жоғары оқу орындарында білім алуды жалғастыруға бейім, балаларға нақты ғылымға қабілетті балаларды оқыту үшін техникалық лицей ашу туралы шешім қабылдады.

 1991 жылдың 17 қаңтарында тоғызыншы, оныншы сыныпта   оқитын  алғашқы  24 лицей оқушысына    қоңырау соғылды. Оқудың толық курсы жалпы білім беру мектебінің 9-11 сыныптарына сәйкес келетін 3 жылға есептелген. Пәндердің негізгі бөлігін сақтай отырып, лицей бағдарламасы өз ерекшеліктеріне ие болды. Ол математика, физика, компьютерлік технологиялар және бағдарламалау негіздері сияқты нақты  ғылымның күрделі нұсқасын ұсынды.

Үлкен көлемде шетел тілдері де берілді. Сол жылы № 5 орта мектебінің базасында жалпы білім беретін мектеп-гимназия (қазір «Таңдау» көпсалалы гимназиясы) ашылды.
 
1992 жылдың қыркүйегінде Жайлау шағын ауданындағы жаңа мектеп пайдалануға берілді. 1992 жылы маусым айында   отыз жылдық үзілістен кейін 1990 жылы қайта құрылған қазақ педагогикалық мектебінің алғашқы түлектері ұшып шықты.  Мемлекеттік емтихандарды  96 түлек сәтті тапсырды. Училище  бітіргені туралы дипломдарды оқу  орыны  директоры М. Идрисов  пен 40-50 жыл бұрын  училищені басқарған  Х. Кукубаев табыстады.  Көкшетауда ашылған жаңа түрік-қазақ-ағылшын лицейінің 30 студенті бір айдан астам уақытты  Түркияда өткізді. Лицейді аймақтық мектеп-интернат өз қамқорлығына алды. Жабдықтар  мен  оған бөлінген үй-жайларды  түрік ағайындар қамтамасыз етті.  Олар сондай-ақ мұғалімдерді жіберді.

 1993 жылы студенттер Көкшетаудағы алғашқы мемлекеттік емес университетке оқуға түсіп, қазақ лицейімен және фольклорлық-этнографиялық театрмен бірлесіп, эксперименталды оқу кешенін құрды. Сол жылы екі техникалық мектеп біріктірілді: автомеханикалық және механикалық. Жаңа оқу орны Политехникалық  деп аталды, кейінірек колледжге айналды.

 Сол кезде Көкшетау тұрғындары үшін демалыс үшін де мүмкіндіктер жасалды. Олардың қажеттіліктері мен мүдделерін қолданыстағы мәдени нысандар жүзеге асырды: театрлар, филармония, мұражайлар, клубтар, мәдениет сарайы мен үйлері.

1991 жылдың тамыз айында, Көкшетау қаласында мемлекет қайраткері, қолбасшы, дипломат Абылай ханның 220 жылдығына арналған мерекелік шара өтті. Мерекелеу барысында «Коммунистік даңғылды Абылай хан даңғылы қайта атау туралы» атқарушы комитеті отырысында шешім  қабылданды. Сол іс-шара қаланың тарихи мұрасына  айналған  Біржан сал  мен Ақан серіге  арналған  екі әдемі ескерткішті ашу жалғасты. Ескерткіш   авторлары  сәулетші Арыстан Қайнарбаев пен  қаланың  үздік ескерткішінің бірі – Шоқан Уәлиханов  бейнесін жасаған атақты мүсінші, жерлесіміз Төлеген Досмағамбетов болды.
 1992 жылғы 12-14 маусымда қала Кенесары Қасымұлының 190 жылдығын және оның басшылығымен қазақ халқының ұлт-азаттық қозғалысының 155 жылдығын атап өтті. Көкшетау  қаласындағы  бұрынғы Орджоникидзе  көшесі Кенесары көшесіне ауыстырылды. 

Біздің қаламыздың өмірінен
 
Көкшетау мемлекеттік архив құжаттармен бірге жергілікті газеттерді  ұзақ уақыт сақтайды. «Степной маяк» газетінің  2001 жыл - Қазақстан Республикасы тәуелсіздігінің 10 жылдығына орай шығарылған басылымында.

1997-1999 жылдар Көкшетау тұрғындары үшін өте қиын жылдар болды. Көкшетау облысының жойылуына байланысты көптеген кәсіпорындардың жұмысы қалада тоқтатылды, құрылыс тоқтатылды, жолдар бос қалды. Тек жаңа мәртебе алып,   Ақмола облысының облыс орталығы болғанда ғана  қала жаңарып, қайтадан жанданды. Қала тұрғындары оң өзгерістерді байқап , ең алдымен, қала бейнесінің өзгеруіне   жақсы қарады. Қала күн сайын өзгерді. Горький, Абай, Сәтбаев көшелері күрделі жөндеуден өтті. Құрылыс қайта жанданды және бірінші кезекте «тоқтап қалған» объектілер аяқталды.
Жаңартылған вокзал  алаңында сәндік-мүсіндік «Ананың ақ тілегі» композициясының ашылу рәсімі өтті, ол өз балаларына жолығатын  ананың батасын білдіреді. Сол жылы салтанатты жағдайда геолог, ғалым, өз есімі берілген  көшеде қоғам қайраткері Қаныш Сәтпаев бюсті мен  О. Қуанышевқа арналған  ескерткіш  стела салтанатты түрде ашылды. Қазақстан Республикасының тәуелсіздігінің 10 жылдығын мерекелеу аясында қалада жаңа алаң пайда болды.   
    Мемлекеттік комитеттің шешімімен оған «Тәуелсіздік» деген ат берілді. 2001 жылы ұлттық мереке ретінде алғаш рет атап өтілген Тәуелсіздік күні қарсаңында екі күндік демалыс болды, Көкшетау сарайының реконструкциясынан кейін көптен күткен ашылу өтті. 

Газет өнеркәсіптік кәсіпорындардың жұмысын да қамтыды. 2001 жылы өнеркәсіп өнімдерін өндіру көлемі 2000 жылмен салыстырғанда 800 млн. теңгеге өсті. «Васильков ТКБК» АҚ, «Тыныс» АҚ, «Көкшетауминсулары» ЖШС қалыпты түрде жұмыс істеді. 

Газетте  түрлі статистикалық ақпараттар да жарияланған. Осылайша, статистика басқармасы 2001 жылғы жұмыс қорытындысы бойынша баспасөз мәслихатын өткізді. Оның барысында мынадай деректер жарияланды: күнкөрістің ең төменгі мөлшері – 4383, орташа айлық жалақы – 9 мың теңге. Газеттен кейбір қызметтер мен өнімдердің бағаларын білуге ​​болады. Мысалға, 2001 жылғы 1 шілдеден бастап электр энергиясына тариф 1 кВт үшін 4,2 теңгені құрады. Күзгі егін жинау кезінде картоп 6-9, қырыққабат – 12-20, пияз – 25 теңге.
Газет сонымен қатар біздің қаламыздың өміріне қатысты басқа да ақпараттарды жариялады.

1 қыркүйек Мирзоян 59 мекенжайы бойынша  Республикада 1200 орындық физика-математикалық бағыттағы «Өркен» Тұңғыш Президентінің екінші интеллектуалды мектебі  пайдалануға берілді. М.Ғабдуллин атындағы №3 қазақ мектебі 90 жылдығын атап өтті. Қазақ КСР Министрлер Кеңесінің 1973 жылғы 23 мамырдағы шешімі бойынша Көкшетау қаласының №3 орта мектебіне Мәлік Ғабдуллин аты берілген.

2011 жылы Қазақстан Республикасының Тәуелсіздігінің 20 жылдығына орай Көкшетау қаласының қиылысында Астана Көкшетау тас жолының бойында атақты Құлагерге  ескерткіш орнатылған. Ескерткіштің биіктігі – 8,5 метр, ені – 3 метр, салмағы – 6 тонна. Автор – Астана қаласының Суретшілер одағының мүшесі Қ.Нұрбатұров.

7 мамырда Кеңес Одағының Батыры, Қазақ ССР-нің еңбек сіңірген ғылым қайраткері, филология ғылымдарының докторы, профессор Мәлік Ғабдуллиннің ескерткішінің салтанатты ашылуы өтті,  сәулет құрылымының биіктігі 3,5 метрді құрайды. Авторы Т. Ермаков, белгілі қазақ мүсіншісі,суретшісі.

М.Горький және Солтүстік көшелерінің қиылысында 1400 адамға арналған Науан Хазірет атындағы жаңа күмбезді  мешіт ашылды. 
Тәуелсіздік бірінші кезекте елдің экономикалық тұрақтылығы, оның халықаралық беделі екенін уақыт көрсетті. Біздің республикамыздың тарихында соңғы 25 жылда болған үлкен өзгерістер азаматтарға жаңа мүмкіндіктер сыйлады.Уақыт өте келе, Қазақстан тәуелсіздігінің 25 жылында  туған қаламыз Көкшетау  жақсы өзгерістерге қол жеткізілді. Барлық өзгеріске  біз  куәміз.  Қаламызға қамқорлық жасайық, оны жақсы көріп,  тарих пен дәстүрді сақтай  білейік.
Көкшетау қаласының мемлекеттік 

